
PARLAMENT TA' MALTA 

 

AĠENDA 

IL-ĦMISTAX-IL PARLAMENT 

 

SEDUTA NUMRU 14 

It-Tlieta, 21 ta' Lulju, 2026 fl-4:00 p.m. 

 

 

MISTOQSIJIET GĦAL TWEĠIBIET ORALI 

 

 

 

*  203. L-ONOR. ADRIAN DELIA staqsa lill- 

    Ministru għall-Mobbiltà Sostenibbli 

 

Jista’ l-Ministru jqiegħed fuq il-Mejda tal-Kamra lista tan-numru ta’ liċenzji ġodda maħruġa għal: 

(i) taxis tradizzjonali; 

(ii) Y-plates; 

(iii) chauffeur services; u 

(iv) ride-hailing platforms? 

 

23/06/2026 

 

 

*  204. L-ONOR. ADRIAN DELIA staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid x’kienu l-kriterji użati biex ġew approvati l-permessi ġodda għal-liċenzji tat-taxis 

tradizzjonali, tal-Y-plates, tax-chauffeur services, u tar-ride-hailing platforms? Jista’ jgħid ukoll jekk dawn il-

kriterji nbidlux matul Frar, Marzu, April u Mejju tal-2026? 

 

23/06/2026 

 

 

*  205. L-ONOR. ADRIAN DELIA staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid kemm mill-permessi għat-taxis, Y-plates, chauffeur services, u ride-hailing platforms li 

nħarġu matul Frar, Marzu, April u Mejju tal-2026 ingħataw lil: 

(i) individwi Maltin; 

(ii) ċittadini barranin; 

(iii) kumpaniji reġistrati Malta; u 

(iv) kumpaniji barranin? 

 

23/06/2026 

*  206. L-ONOR. ADRIAN DELIA staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid kemm hemm persuni jew kumpaniji li għandhom aktar minn: 

(i) ħames permessi, 

(ii) għaxar permessi, jew 

(iii) għoxrin permess, 

relatat ma’ taxis jew Y-plates? 
 

23/06/2026 
 

 

*  207. L-ONOR. ADRIAN DELIA staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid jekk sarx impact assessment dwar iż-żieda fin-numru ta’ taxis u Y-plates fuq: 

(i) it-traffiku; 

(ii) il-konġestjoni; 

(iii) l-emissjonijiet; u 

(iv) il-kompetizzjoni fis-settur? 
 

23/06/2026 
 

 

*  208. L-ONOR. ADRIAN DELIA staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid kemm-il ilment irċeviet Transport Malta matul Frar, Marzu, April u Mejju tal-2026 relatati 

ma’: 

(i) operat illegali; 

(ii) abbuż ta’ permessi; 

(iii) subletting ta’ liċenzji; u 

(iv) nuqqas ta’ konformità? 
 

23/06/2026 
 

 

*  537. L-ONOR. IVAN BARTOLO staqsa lill- 

    Ministru għall-Akkomodazzjoni u l-Artijiet 

 

Jista' l-Ministru jgħid kemm hemm persuni fuq il-lista għall-akkomodazzjoni soċjali? 
 

30/06/2026 
 

 

*  538. L-ONOR. IVAN BARTOLO staqsa lill- 

    Ministru għall-Akkomodazzjoni u l-Artijiet 

 

Jista' l-Ministru jgħid kemm hi l-istock ta' proprjetajiet li huma battala u huma f'idejn il-Gvern? 
 

30/06/2026 
 

 

*  542. L-ONOR. IVAN BARTOLO staqsa lill- 

    Ministru għall-Ġustizzja, ir-Riċerka u l-Innovazzjoni 

 

Jista' l-Ministru jgħid kemm tressqu persuni akkużati bl-użura mill-2021 sal-ġurnata li fiha tiġi mwieġba din il-

mistoqsija parlamentari, maqsuma sena b'sena? 
 

30/06/2026 

*  580. L-ONOR. GRAZIELLA ATTARD PREVI staqsiet lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm kien hemm pazjenti li użaw is-servizzi tas-

saħħa mentali fl-2025? Jista’ jgħid ukoll kemm minnhom kienu nisa, rġiel jew ta’ ġeneru ieħor? 
 

01/07/2026 
 

 

*  581. L-ONOR. GRAZIELLA ATTARD PREVI staqsiet lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm kien hemm pazjenti li għamlu użu mill-

Gender Clinic fl-2025? 
 

01/07/2026 
 

 

*  582. L-ONOR. GRAZIELLA ATTARD PREVI staqsiet lill- 

    Ministru għall-Ġustizzja, ir-Riċerka u l-Innovazzjoni 

 

Jista’ l-Ministru jgħid kemm kien hemm każijiet ta’ vjolenza domestika matul dawn l-aħħar ħames snin, 

maqsuma sena b’sena? 
 

01/07/2026 
 

 

*  583. L-ONOR. GRAZIELLA ATTARD PREVI staqsiet lill- 

    Ministru għall-Ġustizzja, ir-Riċerka u l-Innovazzjoni 

 

Jista’ l-Ministru jgħid kemm mill-każijiet ta’ vjolenza domestika li kienu rrapurtati matul dawn l-aħħar ħames 

snin, kienu jinvolvu abbuż fiżiku, emozzjonali jew sesswali? Jista’ jgħid ukoll kemm minn dawn kellhom iktar 

minn tip wieħed ta’ abbuż? 
 

01/07/2026 
 

 

*  584. L-ONOR. GRAZIELLA ATTARD PREVI staqsiet lill- 

    Ministru għall-Ġustizzja, ir-Riċerka u l-Innovazzjoni 

 

Jista’ l-Ministru jgħid kemm ħarġu ordnijiet ta’ protezzjoni f’każijiet ta’ vjolenza domestika matul dawn l-aħħar 

ħames snin? Jista’ jgħid ukoll kemm hemm nisa li bħalissa qegħdin taħt ordni ta‘ protezzjoni? 
 

01/07/2026 
 

 

*  585. L-ONOR. GRAZIELLA ATTARD PREVI staqsiet lill- 

    Ministru għall-Ġustizzja, ir-Riċerka u l-Innovazzjoni 

 

Jista’ l-Ministru jgħid kemm hemm maġistrati li qed jisimgħu każijiet ta’ vjolenza domestika bħalissa? 
 

01/07/2026 
 

 

*  656. L-ONOR. IVAN BARTOLO staqsa lill- 

    Ministru għall-Politika Soċjali u l-Familja 

 

Jista' l-Ministru jgħid kemm hemm persuni li qed jgħixu taħt ir-riskju tal-faqar skont l-aħħar statistika? 
 

01/07/2026 

*  657. L-ONOR. IVAN BARTOLO staqsa lill- 

    Ministru għall-Politika Soċjali u l-Familja 

 

Jista' l-Ministru jgħid x'miżuri ġodda qed jittieħdu biex jitnaqqas il-faqar fost it-tfal? 
 

01/07/2026 
 

 

*  658. L-ONOR. IVAN BARTOLO staqsa lill- 

    Ministru għall-Politika Soċjali u l-Familja 

 

Jista' l-Ministru jgħid kemm-il familja qed tibbenefika mill-Għajnuna Soċjali? 
 

01/07/2026 
 

 

*  724. L-ONOR. DARREN CARABOTT staqsa lill- 

    Ministru għaż-Żgħażagħ, il-Benesseri u l-Implimentazzjoni tal-Programm Elettorali 

 

Jista' l-Ministru jgħid jekk ġewx stabbiliti indikaturi ta' prestazzjoni (KPIs) sabiex jitkejjel l-impatt tal-użu ta' 

sistemi ta' Intelliġenza Artifiċjali fi ħdan il-Ministeru u l-entitajiet tiegħu, u jekk iva, jelenkahom u jindika kif 

qed jitkejlu? 
 

01/07/2026 
 

 

*  725. L-ONOR. DARREN CARABOTT staqsa lill- 

    Ministru għall-Ugwaljanza u d-Drittijiet Ċivili 

 

Tista' l-Ministru tgħid jekk ġewx stabbiliti indikaturi ta' prestazzjoni (KPIs) sabiex jitkejjel l-impatt tal-użu ta' 

sistemi ta' Intelliġenza Artifiċjali fi ħdan il-Ministeru u l-entitajiet tagħha, u jekk iva, telenkahom u tindika kif 

qed jitkejlu? 
 

01/07/2026 
 

 

*  726. L-ONOR. DARREN CARABOTT staqsa lill- 

    Prim Ministru 

 

Jista' l-Prim Ministru jqiegħed fuq il-Mejda tal-Kamra kwalunkwe linji gwida jew politika adottata dwar l-użu 

tal-Intelliġenza Artifiċjali fi ħdan l-Uffiċċju u l-entitajiet tiegħu? 
 

01/07/2026 
 

 

*  727. L-ONOR. DARREN CARABOTT staqsa lill- 

    Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jqiegħed fuq il-Mejda tal-Kamra kwalunkwe linji gwida 

jew politika adottata dwar l-użu tal-Intelliġenza Artifiċjali fi ħdan il-Ministeru u l-entitajiet tiegħu? 
 

01/07/2026 
 

 

*  728. L-ONOR. DARREN CARABOTT staqsa lill- 

    Ministru għall-Akkomodazzjoni u l-Artijiet 

 

Jista' l-Ministru jqiegħed fuq il-Mejda tal-Kamra kwalunkwe linji gwida jew politika adottata dwar l-użu tal-

Intelliġenza Artifiċjali fi ħdan il-Ministeru u l-entitajiet tiegħu? 
 

01/07/2026 

*  729. L-ONOR. DARREN CARABOTT staqsa lill- 

    Ministru għall-Politika Soċjali u l-Familja 

 

Jista' l-Ministru jqiegħed fuq il-Mejda tal-Kamra kwalunkwe linji gwida jew politika adottata dwar l-użu tal-

Intelliġenza Artifiċjali fi ħdan il-Ministeru u l-entitajiet tiegħu? 

 

01/07/2026 

 

 

*  819. L-ONOR. FRANK ANTHONY TABONE staqsa lill- 

    Ministru għal Għawdex 

 

Jista’ l-Ministru jgħid kemm ġew maqlugħa siġar mit-triq ta’ Marsalforn fejn bħalissa għaddejjin ix-xogħlijiet? 

 

02/07/2026 

 

 

*  820. L-ONOR. FRANK ANTHONY TABONE staqsa lill- 

    Ministru għal Għawdex 

 

Jista’ l-Ministru jgħid fejn ġew rilokati s-siġar li nqalgħu mit-triq ta’ Marsalforn sakemm jitlestew ix-xogħlijiet 

fl-imsemmija triq? 

 

02/07/2026 

 

 

*  821. L-ONOR. FRANK ANTHONY TABONE staqsa lill- 

    Ministru għal Għawdex 

 

Jista' l-Ministru jgħid f’liema stat ta’ saħħa jinsabu bħalissa s-siġar li nqalgħu mit-triq ta’ Marsalforn? 

 

02/07/2026 

 

 

*  822. L-ONOR. FRANK ANTHONY TABONE staqsa lill- 

    Ministru għal Għawdex 

 

Jista' l-Ministru jgħid min hu responsabbli għall-kura tas-siġar li nqalgħu mit-triq ta’ Marsalforn, inkluż it-

tisqija? 

 

02/07/2026 

 

 

*  823. L-ONOR. FRANK ANTHONY TABONE staqsa lill- 

    Ministru għal Għawdex 

 

Jista' l-Ministru jgħid kemm mis-siġar li nqalgħu mit-triq ta’ Marsalforn mietu wara li ġew rilokati? 

 

02/07/2026 

 

 

*  824. L-ONOR. FRANK ANTHONY TABONE staqsa lill- 

    Ministru għal Għawdex 

 

Jista' l-Ministru jagħti r-raġunijiet għaliex xi wħud mis-siġar li nqalgħu mit-triq ta’ Marsalforn mietu? 

 

02/07/2026 

*  911. L-ONOR. BERNICE BONELLO staqsiet lill- 

    Ministru għall-Gvern Lokali u x-Xogħlijiet Pubbliċi 

 

Tista’ l-Ministru tgħid kemm-il persuna applikat għall-programm ta’ taħriġ tal-Kunsill Nazzjonali għat-Taħriġ? 

 

03/07/2026 

 

 

*  912. L-ONOR. BERNICE BONELLO staqsiet lill- 

    Ministru għall-Akkomodazzjoni u l-Artijiet 

 

Jista’ l-Ministru jgħid fiex waslu x-xogħlijiet fuq il-proġett tal-housing f’Bormla? 

 

03/07/2026 

 

 

*  913. L-ONOR. BERNICE BONELLO staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid min hu responsabbli mill-arbli ta’ Triq San Ġwann t’Għuxa f'Bormla, hekk kif qed 

jostakolaw il-bankina fid-direzzjoni lejn Għajn Dwieli? 

 

03/07/2026 

 

 

*  934. L-ONOR. BERNICE BONELLO staqsiet lill- 

    Ministru għall-Akkomodazzjoni u l-Artijiet 

 

Jista’ l-Ministru jgħid minn meta l-art tal-parkeġġ fil-Bajja ta’ San Tumas ġewwa Marsaskala, ingħatat lis-sid il-

ġdid? 

 

06/07/2026 

 

 

*  935. L-ONOR. BERNICE BONELLO staqsiet lill- 

    Ministru għall-Mobbiltà Sostenibbli 

 

Jista’ l-Ministru jgħid minn meta l-art tal-parkeġġ fil-Bajja ta’ San Tumas ġewwa Marsaskala, ingħatat lis-sid il-

ġdid? 

 

06/07/2026 

 

 

*  936. L-ONOR. BERNICE BONELLO staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid kemm ħallas il-Gvern biex irranġa l-parkeġġ fil-Bajja ta’ San Tumas ġewwa Marsaskala? 

 

06/07/2026 

 

 

*  1029. L-ONOR. PAULA MIFSUD BONNICI staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jagħti lista ta’ toroq li ser isiru fil-Marsa sal-aħħar ta' din is-sena? Jista’ jgħid ukoll meta ser 

jibdew dawn ix-xogħlijiet, kemm se jdum biex jitlesta kull proġett u x'tip ta' xogħol se jsir f'kull triq? 

 

07/07/2026 

 

 



7 

*  1030. L-ONOR. PAULA MIFSUD BONNICI staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jagħti lista ta’ toroq li ser isiru f’Gwardamanġa sal-aħħar ta' din is-sena? Jista’ jgħid ukoll meta 

ser jibdew dawn ix-xogħlijiet, kemm se jdum biex jitlesta kull proġett u x'tip ta' xogħol se jsir f'kull triq? 

 

07/07/2026 

 

 

*  1031. L-ONOR. PAULA MIFSUD BONNICI staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jagħti lista ta’ toroq li ser isiru f’Birkirkara sal-aħħar ta' din is-sena? Jista’ jgħid ukoll meta ser 

jibdew dawn ix-xogħlijiet, kemm se jdum biex jitlesta kull proġett u x'tip ta' xogħol se jsir f'kull triq? 

 

07/07/2026 

 

 

*  1087. L-ONOR. PAULA MIFSUD BONNICI staqsiet lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm hawn anzjani f’pajjiżna li ġew dijanjostikati 

bil-kundizzjoni tad-dimenzja? Jista’ jgħid ukoll kemm minn dawn l-anzjani qed jirċievu servizzi speċjalizzati u 

x’tip ta’ servizzi qed jingħataw? 

 

08/07/2026 

 

 

*  1088. L-ONOR. PAULA MIFSUD BONNICI staqsiet lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm għandna carers f’pajjiżna li rċevew taħriġ 

speċjalizzat fil-kura tad-dimenzja? Jista’ jgħid ukoll fiex jikkonsisti dan it-taħriġ? 

 

08/07/2026 

 

 

*  1089. L-ONOR. PAULA MIFSUD BONNICI staqsiet lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid x’inizjattivi qed jiġu ppjanati biex jitnaqqas l-

iżolament soċjali fost l-anzjani? 

 

08/07/2026 

 

 

*  1179. L-ONOR. GRAZIELLA GALEA staqsiet lill- 

    Ministru għall-Intern u s-Sigurtà 

 

B'referenza għat-tweġiba tal-mistoqsija parlamentari 511 dwar ħsarat irrappurtati fl-għases tal-pulizija wara l-

isplużjoni tal-Kamra tan-Nar fil-limiti tan-Naxxar, jista' l-Ministru jgħid kemm daħlu rapporti ta' ħsarat fuq bini, 

inkluż ħsarat fuq twieqi u bibien? Jista’ jgħid ukoll: 

i. f'liema għases daħlu dawn ir-rapporti, u kemm-il rapport daħal f'kull għassa; u 

ii. f'liema lokalitajiet saru dawn il-ħsarat u kemm-il ħsara ġiet irrappurtata f'kull lokalità? 

 

10/07/2026 

*  1180. L-ONOR. GRAZIELLA GALEA staqsiet lill- 

    Ministru għall-Edukazzjoni u l-Isport 

 

B'referenza għat-tweġiba tal-mistoqsija parlamentari 508 rigward studenti ġodda fl-iskola Dun Manwel Attard 

fil-Wardija għas-sena skolastika 2026-2027, jista' l-Ministru jgħid kemm ser ikun hemm studenti fl-ewwel sena? 
 

10/07/2026 
 

 

*  1202. L-ONOR. JEROME CARUANA CILIA staqsa lill- 

    Ministru għaż-Żgħażagħ, il-Benesseri u l-Implimentazzjoni tal-Programm Elettorali 

 

Jista’ l-Ministru jgħid liema miżuri qed jittieħdu biex jiġu mħarsa l-istudenti u l-edukaturi mill-effetti tas-sħana 

eċċessiva matul ix-xhur tas-sajf, b’mod partikolari fl-iskejjel li għad m’għandhomx sistemi ta’ arja 

kkundizzjonata? 
 

13/07/2026 
 

 

*  1240. L-ONOR. IAN VASSALLO staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid kemm ġew approvati reserved blue badge parkings minn Ġunju 2025 sa Ġunju 2026, 

maqsuma xahar b’xahar? Jista’ jgħid ukoll kemm minnhom kienu reserved personalizzati u mhux communial? 
 

13/07/2026 
 

 

*  1241. L-ONOR. IAN VASSALLO staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid kemm huwa n-numru ta’ reserved blue badge parkings, komunali u personalizzati, li ġew 

approvati f’Marzu, April, Mejju u Ġunju 2026, maqsuma lokalità b’lokalità? 
 

13/07/2026 
 

 

*  1242. L-ONOR. IAN VASSALLO staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid għaliex mhux qed jingħataw Epipens lill-adulti, kif 

kien imwiegħed qabel l-Elezzjoni Ġenerali tal-2026? 
 

13/07/2026 
 
 

*  1243. L-ONOR. IAN VASSALLO staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm kien hemm każijiet ta’ mard trasmess b’mod 

sesswali li ġew dijanjożati bħala ‘new case’ fil-GU Clinic? 
 

13/07/2026 
 
 

*  1244. L-ONOR. IAN VASSALLO staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm kien hemm persuni li ngħataw mediċini 

relatati mas-saħħa mentali f’Ġunju 2025, f’Jannar 2026 u f’Ġunju 2026? 
 

13/07/2026 

*  1259. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jagħti stampa demografika tal-bdiewa u raħħala full-time u part-time, inkluż l-età, il-lokalità u l-

livell ta’ edukazzjoni? Jista’ jgħid ukoll x’qed isir biex dan is-settur jattira lejh aktar żgħażagħ? 
 

13/07/2026 
 

 

*  1260. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jagħti lista tal-għotjiet u skemi kollha li l-bdiewa u r-raħħala żgħażagħ jistgħu jibbenefikaw 

minnhom? 
 

13/07/2026 
 

 

*  1261. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid x’kien l-investiment li sar fil-qasam tal-konservazzjoni tal-ilma matul dawn l-aħħar ħames 

snin, maqsuma sena b’sena? 
 

13/07/2026 
 

 

*  1262. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid x’passi ttieħdu biex tittejjeb l-infrastruttura tat-tisqija, b’mod partikolari l-infrastruttura 

biex jintuża n-new water, matul dawn l-aħħar ħames snin? 
 

13/07/2026 
 

 

*  1263. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid kif il-Gvern qed jgħin lill-bdiewa u r-raħħala biex jaddattaw għal perjodi ta’ nixfa li qed 

isiru dejjem aktar frekwenti? 
 

13/07/2026 
 

 

*  1264. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid x’għajnuna ngħatat lill-bdiewa, raħħala u sajjieda għal ħsarat ikkawżati minn maltempati 

jew nixfa matul dawn l-aħħar 15-il sena, maqsuma sena b’sena? 
 

13/07/2026 
 

 

*  1271. L-ONOR. GRAZIELLA GALEA staqsiet lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista’ l-Ministru tgħid xi ħsarat kien hemm/għad hemm fil-faċilità tal-Wasteserv fil-Magħtab, li skont l-operaturi 

tal-ġbir tal-iskart qed jitilfu ħafna ħin minħabba dawn il-ħsarat? Tista’ tgħid ukoll jekk il-ħsarat li kien hemm 

ġewx imsewwija? 
 

13/07/2026 

*  1272. L-ONOR. GRAZIELLA GALEA staqsiet lill- 

    Ministru għall-Intern u s-Sigurtà 

 

Jista’ l-Ministru jagħti tagħrif dwar fiex jikkonsisti l-‘Police Community Partnership Award’? Jista’ jgħid ukoll: 

i. meta twaqqaf dan l-award; 

ii. min ħa dan l-award; u 

iii. min jista’ jiġi nominat u kif? 
 

13/07/2026 
 

 

*  1435. L-ONOR. MICHAEL PICCININO staqsa lill- 

    Prim Ministru 

 

Jista’ l-Prim Ministru jwieġeb il-mistoqsija parlamentari 947 u jgħid kemm-il darba l-Kap Eżekuttiv tal-Awtorità 

tax-Xandir ħarġet akkużi skont il-liġi kontra x-xandara fejn l-akkuża kienet dwar nuqqas ta’ bilanċ jew parzjalità 

fis-snin 2023, 2024 u 2025, maqsuma sena b’sena? 

 

14/07/2026 
 

 

*  1436. L-ONOR. MICHAEL PICCININO staqsa lill- 

    Prim Ministru 

 

Jista’ l-Prim Ministru jwieġeb il-mistoqsija parlamentari 948 u jgħid kemm-il darba l-Kap Eżekuttiv tal-Awtorità 

tax-Xandir ħarġet akkużi skont il-liġi kontra x-xandara fejn l-akkuża kienet dwar xi ħaġa oħra għajr nuqqas ta’ 

bilanċ jew parzjalità fis-snin 2023, 2024 u 2025, maqsuma sena b’sena? Jista’ jgħid ukoll x’kien is-suġġett ta’ 

dawn l-akkużi? 
 

14/07/2026 
 

 

*  1437. L-ONOR. MICHAEL PICCININO staqsa lill- 

    Prim Ministru 

 

Jista’ l-Prim Ministru jwieġeb il-mistoqsija parlamentari 949 u jgħid kemm kien hemm ilmenti kontra x-xandara 

li nstemgħu mill-Awtorità tax-Xandir fis-snin 2023, 2024 u 2025, maqsuma sena b’sena? Jista’ jgħid ukoll 

kemm minn dawn l-ilmenti kienu minħabba allegat nuqqas ta’ bilanċ jew parzjalità? 
 

14/07/2026 
 

 

*  1450. L-ONOR. IAN VASSALLO staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jwieġeb il-mistoqsija parlamentari 1142 u jgħid kemm-il 

persuna ġiet ingaġġata mas-settur pubbliku fil-qasam tas-saħħa bejn Jannar u Ġunju 2026, maqsuma xahar 

b’xahar? 
 

14/07/2026 
 

 

*  1451. L-ONOR. MARK ANTHONY SAMMUT staqsa lill- 

    Ministru għall-Infrastruttura, l-Ippjanar u x-Xogħol 

 

Jista' l-Ministru jwieġeb il-mistoqsija parlamentari 1000 u ċjoè: B’referenza għat-tweġiba tal-mistoqsija 

parlamentari 573, jista' l-Ministru jgħid il-kontravenzjonijiet imsemmija għal kemm jammontaw bħala flus, 

maqsuma separatament? Jista’ jgħid ukoll kemm minn dawn il-flus tħallsu? 
 

14/07/2026 

*  1463. L-ONOR. ROMILDA ZARB staqsiet lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm-il pazjent hemm fuq il-lista ta' stennija għal 

total knee replacement taħt kull wieħed mill-konsulenti ortopediċi fis-servizz pubbliku, skont l-aktar data reċenti 

disponibbli? 

 

14/07/2026 

 

 

*  1464. L-ONOR. GRAZIELLA GALEA staqsiet lill- 

    Ministru għall-Intern u s-Sigurtà 

 

Jista’ l-Ministru jgħid f’liema lokalitajiet is-servizz mogħti mill-Pulizija tal-Komunità qed jiżdied għal matul il-

lejl? Jista’ jgħid ukoll meta hu mistenni li dan is-servizz jiżdied f’lokalitajiet oħra, u b’kemm, għal kull lokalità? 

 

14/07/2026 

 

 

*  1465. L-ONOR. GRAZIELLA GALEA staqsiet lill- 

    Ministru għall-Intern u s-Sigurtà 

 

Jista’ l-Ministru jgħid x’kienu r-riżultati miksuba mill-on the spot fines s’issa? Jista’ jgħid ukoll kemm persuni 

kienu mwaqqfa, imma mbagħad ma ġewx imwaħħla dawn il-multi? 

 

14/07/2026 

 

 

*  1478. L-ONOR. IVAN CASTILLO staqsa lill- 

    Prim Ministru 

 

Jista’ l-Prim Ministru jwieġeb il-mistoqsijiet parlamentari 490 u 996 u jgħid liema sezzjonijiet, dipartimenti, 

direttorati, aġenziji jew entitajiet fis-Servizz Pubbliku u fis-Settur Pubbliku għandhom ħaddiema li jaħdmu 

b’mod remot, kemm hemm ħaddiema f’kull waħda minnhom, u x’inhuma l-kundizzjonijiet jew kriterji 

applikabbli biex ħaddiem ikun jista’ jaħdem b’mod remot? 

 

14/07/2026 

 

 

*  1505. L-ONOR. MARK ANTHONY SAMMUT staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista' l-Ministru tgħid meta ser jiġu ppubblikati l-audited accounts tal-Enemalta u dan peress li ilhom mill-2022 

ma jiġu ppubblikati? 

 

14/07/2026 

 

 

*  1506. L-ONOR. MARK ANTHONY SAMMUT staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista' l-Ministru tgħid kemm swew il-generators temporanji li qed jitqabbdu f'partijiet differenti tan-network 

tad-distribuzzjoni tal-elettriku, kemm biex jinkrew u kemm biex joperaw, matul l-2025 u matul l-2026 sal-

ġurnata li fiha tiġi mwieġba din il-mistoqsija parlamentari? Tista' tgħid ukoll għal kemm-il siegħa intużaw 

b'kollox kemm fl-2025 u kemm fl-2026 sal-ġurnata li fiha tiġi mwieġba din il-mistoqsija parlamentari? 

 

14/07/2026 

*  1507. L-ONOR. MARK ANTHONY SAMMUT staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista' l-Ministru tgħid kemm sewa l-impjant ta' ġenerazzjoni ta' emerġenza f'Delimara, kemm biex jinkera u 

kemm biex jopera, matul l-2025 u matul l-2026 sal-ġurnata li fiha tiġi mwieġba din il-mistoqsija parlamentari? 

Tista' tgħid ukoll għal kemm-il siegħa intuża b'kollox kemm fl-2025 u kemm fl-2026 sal-ġurnata li fiha tiġi 

mwieġba din il-mistoqsija parlamentari? 
 

14/07/2026 
 

 

*  1508. L-ONOR. MARK ANTHONY SAMMUT staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista' l-Ministru tgħid kemm sewa lill-Enemalta t-tisħiħ tan-network tad-distribuzzjoni tal-elettriku fl-2024, fl-

2025 u fl-2026 sal-ġurnata li fiha tiġi mwieġba din il-mistoqsija parlamentari? Tista' wkoll taqsam dawn il-figuri 

bejn l-ispiża għax-xiri ta' cables flimkien mal-kwantità ta' tul ta' cables, l-ispiża għat-tqegħid u l-installazzjoni, u 

l-ispiża biex jinfetħu t-toroq u jerġgħu jiġu asfaltati? 
 

14/07/2026 
 

 

*  1509. L-ONOR. MARK ANTHONY SAMMUT staqsa lill- 

    Ministru għall-Mobbiltà Sostenibbli 

 

Jista' l-Ministru jgħid kemm ġew impurtati u reġistrati karozzi second hand mill-2013 sal-2025, maqsuma sena 

b'sena? Jista' jgħid ukoll kemm ġew impurtati karozzi ġodda fl-istess perjodu u ċjoè; mill-2013 sal-2025, 

maqsuma sena b'sena? 
 

14/07/2026 
 

 

*  1511. L-ONOR. ROMILDA ZARB staqsiet lill- 

    Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jgħid x'kienet ir-rata totali tal-fertilità (Total Fertility 

Rate), jiġifieri l-medja tan-numru ta' tfal li mara mistennija jkollha matul il-ħajja riproduttiva tagħha abbażi tar-

rati ta' fertilità skont l-età f'dik is-sena, mis-sena 2000 sal-aħħar sena li għaliha hija disponibbli d-data, maqsuma 

sena b’sena? 
 

14/07/2026 
 

 

*  1512. L-ONOR. ROMILDA ZARB staqsiet lill- 

    Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jgħid kemm kien in-numru ta' twelid ħaj (live births) 

irreġistrat f'Malta mis-sena 2000 sal-aħħar ħin li għaliha hija disponibbli d-data, maqsuma sena b’sena? 
 

14/07/2026 
 

 

*  1513. L-ONOR. ROMILDA ZARB staqsiet lill- 

    Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jgħid kemm min-numru ta’ twelid ħaj (live births), it-

twelid kien jirrigwarda l-ewwel tarbija, it-tieni tarbija, it-tielet tarbija u r-raba' tarbija jew aktar, mis-sena 2000 

sal-aħħar sena li għaliha hija disponibbli d-data, maqsuma sena b’sena? 
 

14/07/2026 

*  1514. L-ONOR. ROMILDA ZARB staqsiet lill- 

    Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jgħid x'kienet l-età medja tal-omm meta welldet l-ewwel 

tarbija tagħha mis-sena 2000 sal-aħħar sena li għaliha hija disponibbli d-data, maqsuma sena b’sena? 
 

14/07/2026 
 

 

*  1515. L-ONOR. ROMILDA ZARB staqsiet lill- 

    Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jqiegħed fuq il-Mejda tal-Kamra tabella li turi n-numru ta' 

twelid skont l-età tal-omm, maqsuma fil-kategoriji ta' taħt l-20 sena, 20–24 sena, 25–29 sena, 30–34 sena, 35–39 

sena, 40–44 sena u 45 sena jew aktar, mis-sena 2000 sal-aħħar ħin li għaliha hija disponibbli d-data, maqsuma 

sena b’sena? 
 

14/07/2026 
 

 

*  1522. L-ONOR. IVAN CASTILLO staqsa lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid jekk l-awtoritajiet Maltin għandhomx rekord li l-humanoid robot magħruf bħala “Sophia” 

daħal f’Malta jew ġie ppreżentat għal kontroll ta’ fruntiera f’Malta? Jekk iva, jista’ jgħid f’liema data daħal, taħt 

liema kategorija ġie rreġistrat, u jekk ġiex ippreżentat xi dokument ta’ identifikazzjoni jew vjaġġar? 
 

15/07/2026 
 

 

*  1523. L-ONOR. IVAN CASTILLO staqsa lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid jekk mad-dħul f’Malta tal-humanoid robot magħruf bħala “Sophia” ġiex ippreżentat lill-

awtoritajiet Maltin xi passaport, visa, permess jew dokument ieħor ta’ vjaġġar jew identifikazzjoni? Jekk iva, 

jista’ jgħid x’tip ta’ dokument kien, minn liema Stat jew awtorità kien maħruġ, u jekk dan ġiex aċċettat jew 

irreġistrat mill-awtoritajiet Maltin? 
 

15/07/2026 
 

 

*  1524. L-ONOR. IVAN CASTILLO staqsa lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid liema proċedura amministrattiva ġiet applikata mill-awtoritajiet Maltin fil-każ tad-dħul 

f’Malta tal-humanoid robot magħruf bħala “Sophia”, inkluż jekk dan ġiex trattat bħala persuna, oġġett, tagħmir, 

jew taħt xi kategorija oħra għall-finijiet ta’ kontrolli ta’ fruntiera, sigurtà jew immigrazzjoni? 
 

15/07/2026 
 

 

*  1525. L-ONOR. IVAN CASTILLO staqsa lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid jekk Identità, il-Pulizija tal-Immigrazzjoni jew xi awtorità oħra għandhomx policy, linji 

gwida jew istruzzjonijiet dwar kif għandhom jiġu trattati każijiet fejn humanoid robot, sistema ta’ intelliġenza 

artifiċjali jew entità mhux umana tiġi ppreżentata ma’ dokument ta’ identifikazzjoni jew vjaġġar? Jekk iva, jista’ 

jqiegħed kopja tagħhom fuq il-Mejda tal-Kamra? 
 

15/07/2026 

*  1526. L-ONOR. IVAN CASTILLO staqsa lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid jekk intalabx jew inkisibx parir legali minn Identità, mill-Pulizija tal-Immigrazzjoni, mill-

Avukat tal-Istat jew minn xi awtorità oħra dwar kif għandu jiġi trattat il-każ tad-dħul f’Malta tal-humanoid robot 

magħruf bħala “Sophia”? Jekk iva, jista’ jgħid meta ntalab dan il-parir u minn min? 

 

15/07/2026 

 

 

*  1615. L-ONOR. BEPPE GALEA staqsa lill- 

    Ministru għall-Mobbiltà Sostenibbli 

 

B’referenza għat-tweġiba tal-mistoqsija parlamentari 1034, jista’ l-Ministru jgħid kemm-il multa nħarġet wara 

solverjar u infurzar fil-Port tal-Imġarr, bis-sistemi msemmija fl-istess tweġiba, minn Jannar 2013 sa Ġunju 2026, 

maqsuma xahar b’xahar? 

 

15/07/2026 

 

 

*  1616. L-ONOR. BEPPE GALEA staqsa lill- 

    Ministru għal Għawdex 

 

Jista’ l-Ministru jwieġeb il-mistoqsija parlamentari 1035 li oriġinarjament saret lill-Ministru għat-Turiżmu u 

jgħid x’titjib huwa ppjanat li jsir fid-Dwejra f’Għawdex, b’mod partikolari fiż-żona tal-Inland Sea, fid-dawl tal-

fatt li fis-Seduta tat-Tnejn 6 ta’ Lulju, 2026 intqal li d-diving se jkun wieħed min-niċeċ għat-turiżmu ta’ kwalità? 

Jista’ jgħid ukoll jekk huwiex ippjanat titjib fit-triq dilapidata li mill-pjazza twassal għall-Inland Sea, sabiex din 

iż-żona tkun aktar aċċessibbli u attraenti għall-għaddasa? 

 

15/07/2026 

 

 

*  1617. L-ONOR. BEPPE GALEA staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

B'referenza għat-tweġiba tal-mistoqsija parlamentari 1036, tista’ l-Ministru tgħid jekk hemmx pjanijiet għal 

proġetti ta’ enerġija rinnovabbli ffinanzjati minn fondi Ewropej? Jekk iva, tista’ tgħid liema huma u fejn se jsiru? 

 

15/07/2026 

 

 

*  1618. L-ONOR. BEPPE GALEA staqsa lill- 

    Ministru għal Għawdex 

 

Jista’ l-Ministru jwieġeb il-mistoqsija parlamentari 1106 u jgħid kemm hemm xogħlijiet li ntalbu mill-kunsilli 

lokali minn Ġunju 2024 sal-ġurnata li fiha tiġi mwieġba din il-mistoqsija parlamentari, maqsuma lokalità 

b’lokalità, u kemm ilhom li ntalbu, inkluż dawk li nbdew u dawk li għadhom ma tlestewx? 

 

15/07/2026 

*  1619. L-ONOR. MICHAEL PICCININO staqsa lill- 

    Prim Ministru 

 

Fid-dawl tal-ħsara fis-servizz tal-e-ID li seħħet fl-14 ta’ Lulju 2026 u li affettwat l-aċċess għal diversi servizzi 

elettroniċi tal-Gvern, fosthom is-sit tal-MATSEC, myHealth u s-servizzi elettroniċi tal-Awtorità tal-Ippjanar, 

jista’ l-Prim Ministru jgħid: 

i. x’kienet il-kawża teknika preċiża ta’ din il-ħsara; 

ii. f’liema ħin bdiet il-ħsara u f’liema ħin is-servizzi kollha ġew kompletament għan-normal; 

iii. liema siti, sistemi u servizzi pubbliċi ġew affettwati u kemm kien hemm individwi li ma setgħux 

jaċċessawhom; 

iv. jekk id-data jew is-sigurtà tal-kontijiet ta' individwi ġewx affettwati jew esposti b’xi mod; 

v. jekk kienx hemm sistemi ta’ riżerva, kontinwità operattiva jew disaster recovery fis-seħħ, u jekk iva, għaliex 

dawn ma ppermettewx li s-servizz jibqa’ disponibbli; 

vi. jekk il-Gvern jew il-MITA kinux konxji minn xi problemi jew riskji fis-sistema qabel ma seħħet il-ħsara; 

vii. x’miżuri ttieħdu jew se jittieħdu sabiex ħsara simili ma terġax isseħħ; 

viii. jekk hux se ssir investigazzjoni interna jew indipendenti dwar dan l-inċident u jekk ir-riżultat tagħha hux se 

jiġi ppubblikat; u 

ix. kemm huwa stmat li kienet l-ispiża ekonomika u amministrattiva ta’ din il-ħsara? 
 

15/07/2026 
 

 

*  1620. L-ONOR. MICHAEL PICCININO staqsa lill- 

    Ministru għall-Arti, il-Kultura u l-Wirt Nazzjonali 

 

Jista’ l-Ministru jwieġeb il-mistoqsija parlamentari 1121 u jgħid jekk matul l-aħħar sena, kienx hemm xi każ fejn 

il-PBS inforza jew ipprova jinforza l-artikolu 18 tal-Leġislazzjoni Sussidjarja 350.14, “Ħtiġiet dwar standards u 

prattika li japplikaw għal bulettini tal-aħbarijiet u l-programmi ta’ ġrajjiet kurrenti”? Jista’ jgħid ukoll x’passi 

ttieħdu f’kull każ? 
 

15/07/2026 
 

 

*  1621. L-ONOR. MICHAEL PICCININO staqsa lill- 

    Ministru għall-Arti, il-Kultura u l-Wirt Nazzjonali 

 

Jista’ l-Ministru jwieġeb il-mistoqsija parlamentari 1122 u jgħid min fil-PBS hu responsabbli li jinforza u/jew li 

jiġu infurzati sezzjonijiet 18 u 19 tal-Leġislazzjoni Sussidjarja 350.14, “Ħtiġiet dwar standards u prattika li 

japplikaw għal bulettini tal-aħbarijiet u l-programmi ta’ ġrajjiet kurrenti”? 
 

15/07/2026 
 

 

*  1693. L-ONOR. JEROME CARUANA CILIA staqsa lill- 

    Prim Ministru 

 

Jista' l-Prim Ministru jwieġeb il-mistoqsija parlamentari 1195 li oriġinarjament saret lill-Ministru għall-

Agrikoltura, is-Sajd u l-Provvista tal-Ikel u jinforma lill-Kamra dwar l-iskema ta' għajnuna li kienet tħabbret 

għas-sajjieda Maltin b'rabta mal-ħsarat li ġarrbu fuq l-opri tal-baħar, kawża tal-Maltempata Harry? 
 

16/07/2026 
 

 

*  1694. L-ONOR. JEROME CARUANA CILIA staqsa lill- 

    Ministru għall-Edukazzjoni u l-Isport 

 

Jista’ l-Ministru jgħid kemm hemm textbooks li kienu għadhom mhux disponibbli fl-ewwel ġurnata tas-sena 

skolastika li għaddiet fl-iskejjel tal-Istat u f’liema suġġetti kien hemm l-akbar nuqqasijiet? 
 

16/07/2026 

*  1695. L-ONOR. JEROME CARUANA CILIA staqsa lill- 

    Ministru għall-Edukazzjoni u l-Isport 

 

Jista’ l-Ministru jgħid x’kienu r-raġunijiet li wasslu biex xi textbooks ma kinux disponibbli fil-bidu tas-sena 

skolastika li għaddiet? 

 

16/07/2026 

 

 

*  1696. L-ONOR. JEROME CARUANA CILIA staqsa lill- 

    Ministru għall-Edukazzjoni u l-Isport 

 

Jista’ l-Ministru jserraħ ras l-edukaturi u l-ġenituri li l-proċess ta’ ordni, stampar u distribuzzjoni tal-kotba se 

jkun komplut qabel il-ftuħ tal-iskejjel għas-sena skolastika 2026 – 2027? 

 

16/07/2026 

 

 

*  1697. L-ONOR. JEROME CARUANA CILIA staqsa lill- 

    Ministru għall-Edukazzjoni u l-Isport 

 

Jista’ l-Ministru jgħid meta beda l-proċess ta’ akkwist u distribuzzjoni tat-textbooks għas-sena skolastika 2026–

2027 u jekk hemmx skeda pubblika ta’ milestones biex jiġi żgurat li kollox jasal fil-ħin? 

 

16/07/2026 

 

 

*  1755. L-ONOR. GRAHAM BENCINI staqsa lill- 

    Ministru għat-Turiżmu 

 

Jista’ l-Ministru jgħid kemm ġew sospiżi jew irrevokati liċenzji ta' akkomodazzjoni turistika minħabba ksur tar-

regoli jew rapporti ripetuti ta' storbju, imġiba antisoċjali jew problemi relatati mal-ordni pubblika matul l-2024, 

l-2025 u l-2026 sal-ġurnata li fiha tiġi mwieġba din il-mistoqsija parlamentari? Jista’ jgħid ukoll f'liema 

lokalitajiet kienu jinsabu dawn il-proprjetajiet? 

 

16/07/2026 

 

 

*  1756. L-ONOR. GRAHAM BENCINI staqsa lill- 

    Ministru għall-Intern u s-Sigurtà 

 

Jista’ l-Ministru jgħid liema protokolli jeżistu bejn il-Pulizija, l-Awtorità Maltija għat-Turiżmu, il-Kunsilli 

Lokali u entitajiet oħra sabiex jiġu indirizzati każijiet ripetuti ta' storbju, diżordni u mġiba antisoċjali relatati ma' 

akkomodazzjoni turistika? Jista’ jgħid ukoll jekk il-Gvern hux qed jikkunsidra li jsaħħaħ dawn il-protokolli u 

jekk iva, kif? 

 

16/07/2026 

 

 

*  1757. L-ONOR. GRAHAM BENCINI staqsa lill- 

    Ministru għat-Turiżmu 

 

Jista’ l-Ministru jgħid liema protokolli jeżistu bejn il-Pulizija, l-Awtorità Maltija għat-Turiżmu, il-Kunsilli 

Lokali u entitajiet oħra sabiex jiġu indirizzati każijiet ripetuti ta' storbju, diżordni u mġiba antisoċjali relatati ma' 

akkomodazzjoni turistika? Jista’ jgħid ukoll jekk il-Gvern hux qed jikkunsidra li jsaħħaħ dawn il-protokolli u 

jekk iva, kif? 

 

16/07/2026 

*  1758. L-ONOR. GRAHAM BENCINI staqsa lill- 

    Ministru għall-Intern u s-Sigurtà 

 

Jista' l-Ministru jgħid jekk il-Gvern wettaqx jew ikkummissjonax xi studju dwar l-impatt li l-istorbju eċċessiv, l-

imġiba anti-soċjali u d-diżordni f'żoni turistiċi qed ikollhom fuq il-kwalità tal-ħajja, is-saħħa mentali u s-sens ta' 

sigurtà tar-residenti? Jekk iva, jista’ jqiegħed kopja ta’ dan l-istudju fuq il-Mejda tal-Kamra? 

 

16/07/2026 

 

 

*  1759. L-ONOR. GRAHAM BENCINI staqsa lill- 

    Ministru għat-Turiżmu 

 

Jista' l-Ministru jgħid jekk il-Gvern wettaqx jew ikkummissjonax xi studju dwar l-impatt li l-istorbju eċċessiv, l-

imġiba anti-soċjali u d-diżordni f'żoni turistiċi qed ikollhom fuq il-kwalità tal-ħajja, is-saħħa mentali u s-sens ta' 

sigurtà tar-residenti? Jekk iva, jista’ jqiegħed kopja ta’ dan l-istudju fuq il-Mejda tal-Kamra? 

 

16/07/2026 

 

 

*  1760. L-ONOR. GRAHAM BENCINI staqsa lill- 

    Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jgħid jekk il-Gvern wettaqx jew ikkummissjonax xi studju 

dwar l-impatt li l-istorbju eċċessiv, l-imġiba anti-soċjali u d-diżordni f'żoni turistiċi qed ikollhom fuq il-kwalità 

tal-ħajja, is-saħħa mentali u s-sens ta' sigurtà tar-residenti? Jekk iva, jista’ jqiegħed kopja ta’ dan l-istudju fuq il-

Mejda tal-Kamra? 

 

16/07/2026 

 

 

*  1798. L-ONOR. MARILENA GAUCI staqsiet lill- 

    Ministru għall-Arti, il-Kultura u l-Wirt Nazzjonali 

 

Jista' l-Ministru jgħid kemm Maltin u Għawdxin huma attwalment impjegati, direttament jew indirettament, fl-

industrija tal-films f'Malta, u kemm minn dawn l-impjiegi huma full-time equivalent, skont l-aħħar data uffiċjali 

verifikata? 

 

17/07/2026 

 

 

*  1799. L-ONOR. MARILENA GAUCI staqsiet lill- 

    Ministru għall-Arti, il-Kultura u l-Wirt Nazzjonali 

 

Jista' l-Ministru jipprovdi lista tal-produzzjonijiet internazzjonali kollha ffilmjati f'Malta fl-aħħar ħames snin, 

flimkien mal-valur tar-rebate mħallas lil kull produzzjoni individwali? 

 

17/07/2026 

 

 

*  1800. L-ONOR. MARILENA GAUCI staqsiet lill- 

    Ministru għall-Arti, il-Kultura u l-Wirt Nazzjonali 

 

Jista' l-Ministru jgħid jekk teżistix xi strateġija formali, approvata mill-Kabinett jew mill-Ministeru, biex 

jissaħħu t-taħriġ u l-iżvilupp ta' ħiliet tekniċi fost il-crew Malti fl-industrija tal-films, u jekk iva, jista' jqiegħed 

kopja tagħha fuq il-Mejda tal-Kamra? 

 

17/07/2026 

*  1801. L-ONOR. MARILENA GAUCI staqsiet lill- 

    Ministru għall-Arti, il-Kultura u l-Wirt Nazzjonali 

 

Jista' l-Ministru jgħid għaliex il-kontijiet awditjati tal-Kummissjoni Maltija tal-Films għas-snin 2020, 2021 u 

2022 ħadu bejn 13 u 32 xahar biex jiġu ffinalizzati, u x'passi konkreti ttieħdu biex jiġi żgurat li dan id-dewmien 

ma jerġax jiġri għas-snin finanzjarji sussegwenti? 

 

17/07/2026 

 

 

*  1802. L-ONOR. MARILENA GAUCI staqsiet lill- 

    Ministru għall-Arti, il-Kultura u l-Wirt Nazzjonali 

 

Jista' l-Ministru jgħid jekk ir-rapport “The Impact of the Film Industry in Malta” (Marzu 2026) ġiex sottomess 

għal xi forma ta' verifika jew reviżjoni minn parti terza indipendenti qabel ma tqiegħed fuq il-Mejda tal-Kamra, 

u jekk le, għaliex le? 

 

17/07/2026 

 

 

*  1803. L-ONOR. MARILENA GAUCI staqsiet lill- 

    Ministru għall-Arti, il-Kultura u l-Wirt Nazzjonali 

 

Jista' l-Ministru jipprovdi l-metodoloġija sħiħa u d-data bażika (raw data) użata biex jasal għaċ-ċifra ta' €1.5 

biljun bħala kontribut ekonomiku "value added" tal-industrija tal-films, inkluż liema assunzjonijiet speċifiċi 

ntużaw fil-mudell użat? 

 

17/07/2026 

ORDNIJIET TAL-ĠURNATA 

 

1. Abbozz Nru 1 – Abbozz ta’ Liġi li jemenda l-Kostituzzjoni ta’ Malta – Tieni Qari – Ministru għall-Inklużjoni 

u l-Volontarjat 
 

2. Abbozz Nru 4 – Abbozz ta’ Liġi li jemenda l-Att dwar l-Uffiċċju Nazzjonali għall-Iskrinjar tal-Investiment 

Dirett Barrani – Tieni Qari – Ministru għall-Ekonomija, it-Teknoloġija u Proġetti Strateġiċi 
 

3. Abbozz Nru 5 – Abbozz ta’ Liġi li jemenda l-Kodiċi Kriminali – Tieni Qari – Ministru għall-Ġustizzja, ir-

Riċerka u l-Innovazzjoni 
 

4. Abbozz Nru 6 – Abbozz ta’ Liġi li jemenda l-Att dwar il-Ġustizzja Amministrattiva – Ministru għall-Ġustizzja, 

ir-Riċerka u l-Innovazzjoni 
 

5. Mozzjoni Nru 3 – Indirizz b’risposta għad-Diskors tal-President ta’ Malta – Votazzjoni 
 

6. Mozzjoni Nru 15 – Estimi tad-Dħul u Nfiq tal-Awtorità għas-Saħħa u s-Sigurtà fuq il-Post tax-Xogħol għas-

sena finanzjarja mill-1 ta’ Jannar 2026 sal-31 ta’ Diċembru 2026 – Votazzjoni – Ministru għall-Infrastruttura, 

l-Ippjanar u x-Xogħol 
 

7. Mozzjoni Nru 22 – Estimi tad-Dħul u Nfiq tal-Awtorità tal-Ippjanar għas-sena finanzjarja mill-1 ta’ Jannar 

2026 sal-31 ta’ Diċembru 2026 – Votazzjoni – Ministru għall-Infrastruttura, l-Ippjanar u x-Xogħol 
 

8. Mozzjoni Nru 17 – Estimi tad-Dħul u Nfiq tal-Awtorità dwar il-Protezzjoni ta’ Embrijuni għas-sena finanzjarja 

mill-1 ta’ Jannar 2026 sal-31 ta’ Diċembru 2026 – Votazzjoni – Deputat Prim Ministru u Ministru għas-Saħħa 
 

9. Mozzjoni Nru 11 – Estimi tad-Dħul u Nfiq tal-Awtorità tal-Artijiet għas-sena finanzjarja mill-1 ta’ Jannar 2026 

sal-31 ta’ Diċembru 2026 – Votazzjoni – Ministru għall-Akkomodazzjoni u l-Artijiet 
 

10. Mozzjoni Nru 13 – Estimi ta’ Dħul u Nfiq tal-Awtorità għall-Ambjent u r-Riżorsi għas-sena finanzjarja mill-1 

ta’ Jannar 2026 sal-31 ta’ Diċembru 2026 – Votazzjoni – Ministru għall-Enerġija, l-Ambjent u r-Riġenerazzjoni 

tal-Port il-Kbir 
 

11. Mozzjoni Nru 14 – Estimi ta’ Dħul u Nfiq tal-Korporazzjoni għas-Servizzi tal-Ilma għas-sena finanzjarja mill-

1 ta’ Jannar 2026 sal-31 ta’ Diċembru 2026 – Votazzjoni – Ministru għall-Enerġija, l-Ambjent u r-

Riġenerazzjoni tal-Port il-Kbir 
 

12. Mozzjoni Nru 21 - Estimi tad-Dħul u Nfiq tal-Jobsplus għas-sena finanzjarja mill-1 ta’ Jannar 2026 sal-31 ta’ 

Diċembru 2026 – Votazzjoni 
 

13. Mozzjoni Nru 12 – Estimi tad-Dħul u Nfiq tal-Awtorità tad-Djar għas-sena finanzjarja mill-1 ta’ Jannar 2026 

sal-31 ta’ Diċembru 2026 – Votazzjoni 

 

 

 

 

 

 

    

      

        ELEANOR SCERRI   

20 ta’ Lulju 2026         SKRIVAN TAL-KAMRA 

KUMITATI PERMANENTI 

 

 

KUMITAT PERMANENTI GĦALL-KONSIDERAZZJONI TA’ ABBOZZI TA’ LIĠI 

 

Il-Kumitat Permanenti għall-Konsiderazzjoni ta’ Abbozzi ta’ Liġi se jiltaqa’ nhar it-Tlieta, 21 ta’ Lulju 2026, fid-

9.00 a.m. fil-Kamra tal-Kumitati fil-Parlament b’din l-aġenda: 

 

1. Abbozz Nru 3 – Abbozz ta’ Liġi dwar il-Kummissjoni Nazzjonali għad-Drittijiet tal-Bniedem u l-

Ugwaljanza – Ministru għall-Ugwaljanza u d-Drittijiet Ċivili. 

 

Abbozz Nru 2 – Abbozz ta’ Liġi li jemenda l-Att dwar l-Armi – Ministru għall-Intern u s-Sigurtà 

 

 

KUMITAT PERMANENTI DWAR IX-XOGĦOL TAL-KAMRA 

 

Il-Kumitat Permanenti dwar ix-Xogħol tal-Kamra se jiltaqa’ nhar it-Tlieta, 21 ta’ Lulju 2026 fit-3.00 p.m. fil-

Kamra tal-Kumitati fil-Parlament, il-Belt Valletta, b’din l-aġenda: 

 

1. Konferma tal-Minuti; 

2. Xogħol tal-Kamra; u 

3. Affarijiet oħra 

 

 

 

 

 

 

 

 

 

         ELEANOR SCERRI   

20 ta’ Lulju 2026         SKRIVAN TAL-KAMRA 

 

 


